
CERCOS REAIS ECEDAZOS,
ARTES SEMELLANTES, LANCES DISTINTOS

Cando, no ano 1979, andaba eu a preparar a monografia
sobre artes de pesca para o Museo do Pobo Galego, a que
seria a primeira tentativa, non vou dicir de estudo histérico
dos mesmos, porque seria demasiado pretensioso; pero,
cando menos, si do seu ordenamento cronoléxico (Calo,
1980), non puiden acceder ao exemplar do traballo de Sédfiez
Reguart (1791-1795) que obraba en poder da familia Massé
de Bueu. De nada serviron as recomendaciéns do director
nin do secretario do Museo de Pontevedra, profesores
Filgueira e Garcia Alén respectivamente. Tiven, xa que logo,
que contentarme con ler unhas vellas e moi parciais
fotocopias que obraban no devandito museo, o mesmo que
o gravado do seu lance, o mesmo que aparece repetido en
todo tipo de traballos sobre 0 noso mar e que ocasionou

moita confusion a tédolos investigadores. Unha vez que o
Ministerio de Agricultura, Pesca ¢ Alimentacién fixo, no
ano 1988, unha tirada facsimilar da alfaia de Safiez, entendin,
por fin, o funcionamento do grande aparello denominado
cerco real ou, como veremos, mellor seria dicir, neste caso,
cedazo. Se tivera lido con maior atencién o precioso libro
de Casto Sampedro (1904) comprobaria que estd ali todo
perfectamente claro; pero as stias descricions e explicacions
non me encaixaban co gravado. E, daquela, pasei por riba
sobre uns pardgrafos nos que D. Casto fai notar as diferenzas
entre a largada do cerco real e a do cedazo.

Largada do cedazo (Séfiez Reguart)

Por: Francisco Calo Lourido

Hai pouco tempo, cando lle fixen notar a un historiador
que o cerco real non era mais que a sacada de maiores
dimensiéns que tivemos nas nosas rias, ainda se me
escandalizou, por dicilo suavemente, o que me fixo pensar
que andaba no certo, cando escribin que “A falla de
coflecementos etnograficos en moitos historiadores failles
dicir cousas certamente chocantes e peregrinas, que, por
suposto, non invalidan, pero que fan desmerecer os seus
textos, por outra banda baseados rigorosamente nas fontes
documentais. Para estudar o mundo marifieiro non é
imprescindible saber de mar, pero tampouco estorba” (Calo,
2003: 21, nota 2).

No extenso traballo que fixen para a Antropoloxia de
Hércules de Ediciones sobre as artes de pesca, case deixei
todo perfectamente entendido e claro; pero ainda ali hai un
detalle que non se corresponde coa que foi
a verdadeira largada do cerco real. Deixei
dito: “Os patréns ou atalieiros (nétese que
na pesca do attin se chama a estes homes
atalayeros en casteldn) dos barcos lixeiros,
ds veces desde terra, observaban o mar para
descubrir o peixe e dirixian a operacién de
cerco. Chegaba o trincado ou galeén a onde
estaba o cardume e rodedbao co aparello;
viflan barcos auxiliares e axuddbano a
arrastrar a rede coa pesca cara a terra ata
chegar a 4-5 brazas de auga (se a rede non
tivera forma de sacada non se poderia facer
isto). Ali amarrdbaselle o longo pano duns
140 m, o cartel ou cuartel, que pechaba a
trampa e irfa todo 4 auga. Temos, xa que
logo o arrastre previo e o posterior peche
do cerco. Contando coas dimensidns do
aparello hai un enorme “cilindro” de mar
cheo de sardifia. Para evitar que se xuntara a rede por efecto
do vento, das correntes ou da ondada, trincdbase con rizons
desde a tralla do corcho todo en volta ou por onde se
considerara oportuno.

A sardifia xa non pode fuxir. Entra un barco no enorme
cerco, pasando por riba do corcho, e lanza no interior unha
rapeta, arrastra € mete a sardifla a bordo; repite os lances
ata cargar e vai para o porto, deixando o sitio e a rapeta a
outro barco, e asi sucesivamente nunha operacién que pode
durar varios dias en funcion da cantidade de sardifia cercada”
(Calo, 1997a: 179-180).




No traballo de 1980, cunha descricion mdis breve, pero
semellante, agds na mencién do cartel ou cuartel, falei do
perigoso que resultaba esta manobra, considerando que a
ceifa se realizaba nos meses de inverno e que o tempo podia
virar en calquera momento. Lembrei, para ilustralo, aquel
funesto episodio do “venres, 21 de novembro de 1533, dous
dfas antes da cafda do raio que desfixo un anaco da catedral
de Santiago, cando os de Muros e Noia cercaron a sardifia
xunto 4 illa da Creba, onde se refuxiara fuxindo do mar de
fora. Ese dia, ao clarexar, cargou mdis o vento e a chuvia
e os de Muros mediaron de sardifia e puxeron proa ao porto,
pero tanto o trincado como os barcos mdis pequenos foron
ao fondo ao despuntar a Creba, morrendo doce homes. O
trincado de Noia e outras lanchas puideron chegar a terra,
desfacéndose outro trincado e mais catro lanchas. As catro
ou cinco que conseguiron recalar a Noia con sardifia levaban
uns 40 milleiros, pero vifia tan lavada e baticada polos
golpes de mar que a tiveron que botar 4s leiras para esterco.
Zafaronse moitos homes a nado, pero o saldo da pesca foi
de doce ou trece afogados, dous trincados duns 300 ducados
cada un ao fondo, amais dunhas oito lanchas, a perda dos
cercos, que valerfan 500 ducados, a sardifia estragada e uns
200 milleiros dela, que estaba pechada na rede, fuxiu polos
rachos do aparello” (Calo, 1980: 18-19).

¢« Como era realmente o cerco real? Tratouse, sen diibida,
do mais grande dos aparellos que houbo en Galicia ao longo
de toda a nosa historia pesqueira.

Nos séculos finais da Idade Media, empregédronse unhas
artes enormes para matar preferentemente o “cupleido” que
nos visitaba, ano tras ano, rompendo do noroeste. Nalgures
escribin que asi como se di que a cidade de Amsterdam estd
construida sobre as espifias dos arenques, a de Pontevedra
(e poderia engadir moitas outras vilas galegas) repousa os
seus alicerces sobre as espifias de sardifia. Dias maneiras
habia para matalas: o xeito e as sacadas. Consistia, e consiste,
o xeito en longas e altas redes dun pano que se largaban
preferentemente nas bocas e pasantias das rias para que os
cardumes de sardifia mallaran nelas e quedaran presas polas
garlas. Non compren agora mdis detalles, pois o meu interese
aqui son as sacadas. O traballo destas era moi diferente, xa
que o seu papel consistia en rodear os manchos e arrastralos
cara a unha praia, un “sacadoiro vello”, como se lle chamaba
desde o S. XVIII. Para poder realizar este cerco e subseguinte
arrastre tifia que ter a arte unha forma de saco, de onde o
nome, que se conseguia empalmando panos de rede para

confeccionar un aparello de aspecto fusiforme: dous laterais
madis estreitos, as bandas ou pernas. que, na parte central ou
copo, van medrando en altura. As mallas do copo son madis
fecheiras, ergo mdis fortes e pescadoras, que nas bandas.
Duns cal6ns colocados nos remates das pernas saen as betas,
seneiras ou cabos, polos que se cobra arrastrando todo o
aparello cara 4 praia. A propia traccién facia que o copo
abombase en forma de saco.

Describin unha sacada tipo, remitindo para os detalles
a mifia bibliografia citada. O que variaban, e moito, eran
as dimensidns e os nomes que, en funcidn delas, se lles
daban, tanto nun mesmo porto como nos diferentes que se
espallaban ao longo da costa, desde Asturias ata o Miiio.
Temos asi os seguintes: “sacadas altas, grandes, de inverno,
sisgas e rapetons, por unha banda; noutro grupo: sacadas
pequenas, baixas, de veran, rapetas, traifias e chinchorros™
(Calo, 1997b: 296). Neste traballo, que dediquei
especificamente ds sacadas, xdvegas e boliches, deixei dito,
en paxina 298: “Non hai dibida de que a sacada era o gran

aparello xunto co cerco real e, para Sampedro y Folgar
(1904: 90) cecais sexan da familia e posiblemente a que
nos ocupa antepasada do cerco. Nés tampouco estamos en
condicién de aseguralo, pero non dubidamos de que
efectivamente o segundo deriva da sacada, anque non é
cousa de entrar agora niso”. Pois ben, agora si estou entrando
niso, pois coido que xa non tefio ningunha dubida de que,
malia os contemporaneos non deixalo claro, o cerco real
era tamén unha sacada, a mais grande con moito das sacadas,
e por iso era real.

Seguindo a D. José Cornide, sabemos que o cerco real
recibia na costa da Corufia o nome de cedazo. Lemos:
“Usase el Cedazo cerrandolo enteramente y dexédndolo
quedar cerca de la costa, asegurado segtn toda su vuelta
con varios Ancorales...” (Cornide, 1788: 203). Nun traballo
anterior, que tiven a fortuna de estudar e reeditar, vai falando
dos diferentes tipos de sacadas nos distintos portos. Sabemos
asi que, nos do norte, a traifia era a mdis grande das sacadas,
con 400 brazas de lonxitude, sendo idéntico a ela o
chinchorro; pero coa metade de longo. Pola contra, o
trabuquete é un aparello semellante ao cedazo, polo que
tamén pecha en redondo no medio do mar. Para as augas
de Pontevedra, menciona a Ordenanza de 9 de abril de 1768,
na que se di que as sacadas pequenas, rapetas ou traifias
non deben de levar cope nin cartel. Lemos tamén que o
aparello mdis grande de todos é o cerco real ou cedazo,
con nada menos que 1 000 brazas de rede (Cornide, 1774:
16-97).

D. Antonio Séfiez Reguart (1791-1795) &,
cronoloxicamente, o seguinte dos grandes autores para o
estudo do noso mar. Na siia obra monumental aporta unha
manchea de datos sobre as sacadas € o cerco real, asi como,
seguindo na estela da Enciclopedia
Francesa e no espléndido traballo
de Duhamel de Monceau, de quen
€ debedor en moitas paxinas, uns
preciosos gravados da autoria de D.
Juan Bautista Bru. Como sabemos
ben todos os que facemos traballo
de campo sobre aparellos, 0s seus nomes son tantos ¢ tan
variados como os portos. En ocasiéns, o tnico que cambia
son as medidas e, noutras, 0 mesmo nome designa aparellos
moi distintos. Esta tremenda confusion tamén a fixo notar
Safiez en bastantes lugares da sia obra. Cando fala das
traiiias, no Cantabrico cantabro e asturiano, di que hai varias
redes con este nome, que € arte moi antiga ¢ que tal vez xa
existia en época romana. Chdmalle fraina e “frainera, que
también suelen pronunciar muchos pescadores en el hecho
de querer significar dicha red”. Estd a falar de San Vicente
de la Barquera. Di que en Asturias, en Ribadesella, que
chaman trainera 4 salmonera, que en Galicia recibe 0 nome
de pardellos e que “es al modo de la que se conoce en
aquellos mares con el nombre de Volante, propia para pescar
merluza”. Engade que tamén Duhamel chama 4 traffia traine
e coida que procede do latin trahere. Sen diibida € asi, ainda
que, mdis ben, desde o seu vulgar traginare.

Xa en Galicia, di que en varios portos confunden a
traifia, chamdndolle cedazo, cerco ou cerco real. As siias
400 ou 500 brazas de longo (caso da de Betanzos)
conséguense a base de aportes de panos por parte dos
marifieiros, 0 mesmo que no cerco real e, igual que a este,

compéraa coas almadrabas de vista que hai no sur para o
attin. Fala de moitos portos e moi variadas medidas das
traifias, deixando nota de que na Corufia hai unha e un
cerco real, ao que realmente debera de chamar cedazo; pero
todo é unha confusién razoable. A palabra Cedazo s6 lle
dedica 11 lifias escasas, porque, segundo el, non debera
chamarse asi, senén cerco, polo que o que escriba sobre
este serd valido para aquel. Entra a continuacion en Cerco
Real (non cito pdxinas por tratarse dun dicionario), e aqui
escribe, nada menos que ao longo de 50. Vexamos algunhas
das stas frases: “La pesca de Sardina en las Costas de
Galicia es un tesoro de los més preciosos, y preferible a los
de las minas de nuestras Indias, porque es inagotable”;
“Esta red es de una extension enorme: suele llamarse también
Trahifia alternativamente en algunos puertos, sin que la
distincién de nombres arguya diversidad positiva, porque
no la hay, si se atiende a la figura, corchos, parages y
peces...” Di que a tinica diferenza € o tamao, pois a traiia
e moito menor, e engade que tamén se chama cedazo; pero
insiste en que, sendo todo 0 mesmo, 0 nome que mdis lle
acae é o de cerco real, “pues que en realidad queda cercada
la pesca, y en deposito los dias que conviene”. Madis adiante

Sacada con pandullos (Rodriguez Santamaria, 1923)

lemos que o tamafio € o de menos, pero que sendo
“instrumentos de raer, no se deben cargar con exceso por
las trallas o cabos de abaxo, de modo que trastornen o
arrasen los fondos”. Fala, por suposto, de Pontevedra, cos
1 500 marifieiros que traballaban con 12 destas artes, tamén
chamadas “Armazones Reales”, da conta do cerco que
mandou armar, a mediados dese século XVIII, o irman do
Padre Sarmiento, D. Francisco Xavier Sarmiento, Ministro
de Marifia (o que hoxe chamariamos Delegado Provincial),
detense nos conseguintes problemas e preitos, etc.

O gravado co que ilustra o lance do cerco real € mesmo
esteticamente fermoso. polo que todos o repetimos nos
nosos traballos; pero non se corresponde coa realidade. O
que realmente estd a representar € o cedazo, ou, se queremos,
o mesmo aparello, pero na costa corufiesa, polo que, cando
se escriba sobre o cerco real de Pontevedra non deberfa de
empregarse mais esa ilustracién, por ser distinto o tipo de
lance que mostra. Relendo con calma e atencién o libro de
Casto Sampedro, vémolo agora con meridiana claridade:
“No xeito de cobra-la rede e recolle-la pesca, a diferencia
entre os cercos brigantinos e os que alguén chamaria
‘helénicos’ era moi salientable.

Como que ali o tiraban polas ‘sisgas’ sobre os rizons,
ou ben desde terra achegaban o cerco ata a profundidade
de catro ou cinco brazas e ali pechdbano cun cartel ou peza
de rede, dandolle unha forma xeral ovalada ou redonda,
para o que se afianzaban con moitos rizons pequenos e con
pandullos. Asi mesmo facfase que unha das dias bandas ou
pernas rodeara o gran cope, didndolle tantas voltas como
acadara”. Isto € xustamente o que vemos no gravado de
Safiez Reguart. Pero seguimos lendo:

“E aqui (en Pontevedra) botdbase 4 mesma ribeira sen
constituir depdsito ningin, nin no mar, nin fora del,
envorcando de seguido o contido do cope nos barcos ou na
praia, no medio de cadanseus salabardos e cestas.

E por iso non tifian a necesidade de empregar nestas rias
arapeta ou ‘cuchara’ coa que ald se sacaba o peixe de dentro
do ‘cedazo’ en funcidns das necesidades do consumo e do
mercado” (Sampedro y Folgar, 1998: 252).

Resumamos. Na costa da Corufia rodéase a sardifia e,
tirando polas betas cébrase do aparello, arrastrando polo
fondo, ata unha profundidade de 8 ou 10 metros onde se
completa o cerco con outra rede rectangular, o cartel, e se
envolven sobre si mesmo os panos para reforzar o cerco.
Na costa de Pontevedra rodéase a sardina e, tirando polas
betas, arrastrando polo fondo, chégase con el ata unha praia,
sen pechar ningunha caste de circulo.

Coido que despois de todo o escrito quedard xa clarexado
0 asunto e verase que, como dixen ao primeiro, 0 noso cerco
real non é mdis que a mdis grande das sacadas e coma elas,
exactamente igual, traballa. S6 se diferenza no tamafio; pero
en ningures hai dias sacadas coas mesmas medidas.

Deixando o anterior, pediria, por rigor cientifico, que,
xa desde agora, non volvamos a empregar o gravado do
cedazo para ilustrar o cerco real. Empreguemos o dunha
sacada, pois diso se trataba.

